
6. fundur Mýdeildar 3. apríl í Hjallatröð 1, Eyjafjarðarsveit.  
 
Mættar: Dóróþea, Guðný Sigríður, Sigríður, Magnea, Kristín Írene, Björg S, Ingileif, Björg 
Eiríks, Katrín, Dóróþea, Sigrún Birna, Jóhanna Dögg, Jónína, Anna, Gunnhildur, Katrín, 
Ólöf, Jenný og Sigrún Helga sem ritar fundargerð.   
 
Aprílnefndina skipa: Ingileif, Dagný og Björg Sigurvins 
 
Dagskrá: 
Kristín Irene setti fundinn, bauð konur velkomnar og kveikti á kertum.   
Að því loknu fól hún dagskránna í hendur aprílnefndarinnar. 
Ingileif hafði orð fyrir nefndinni.  
Dagskráin hófst á því að Dagný fór með Orð til umhugsunar. 
Hún talaði út frá bókinni Hálfgul sól (Half of a yellow sun) sem kom út árið 2006. 
Chimamanda Ngozi Adichie, höfundur hennar á ættir að rekja til Biafra sem varð 
sjálfstætt ríki frá Nígeríu árið 1967. Chimamanda var 29 ára þegar hún skrifar söguna af 
mikilli næmni. Sagan hverfist um lífið á þessu landsvæði á meðan stríð geisar þar og fólk 
var svelt til uppgjafar. Á meðan á stríðinu stóð fór mikil fagþekking forgörðum, þar sem 
óvenju margir vísindamenn bjuggu þar fyrir stríð og staðhæfir höfundur að staðan í 
landinu væri á pari við Suður Kóreu í dag hefði ekki komið til þessara átaka. 
Höfundi er tíðrætt um fordóma og það að láta eina útgáfu af sögu verða til þess að við 
gerum okkur upp skoðun á fyrirbærinu, hvort sem það er land eða minnihlutahópur af 
einhverju tagi.  Þessi umræða kveikti í mörgum konum að lesa söguna. 
 
Að því loknu fengum við gott í gogginn. Nefndin hafði útbúið dýrindis pastasalat með 
hrásalati og brauði.  
 
Á meðan borðað var, bauð Ingileif upp á stutt erindi og TED fyrirlestur. Hún nefndi það 
Eina sögu og sjónarhorn um menningarnæmi. En það var einmitt höfundur áðurnefndrar 
bókar (Chimamanda Ngozi Adichie) sem flutti Ted fyrirlesturinn. Hann heitir „The danger 
of a single story“. Hún segir þar að með fordómum okkar og þröngsýni verði fólk að því 
sem við trúum, verði að steríótýpum. Því þurfi allir að átta sig á því valdi sem hver og einn 
hefur. Aðeins ein saga getur rænt fólk virðingunni. Það er aldrei ein saga. 
Auk TED fyrirlestursins fengum við lítið erindi eins og áður kom fram í tengslum við 
fordóma og forréttindablindu. Þar var glærukynning sem Ingileif sjálf og Fríða Bjarney 
Jónsdóttir settu saman í tengslum við kennslu í HÍ.  Aðaláherslan þar var breytingar og 
hvernig best sé að takast á við þær. Fólk þarf virkilega að leggja sig fram til halda þær út. 
Annars verða þær ekki til góðs. Einnig að betra sé að gera margar litlar breytingar en eitt 
stórt átak. Til að tengja þetta tvennt saman, þ.e. breytingarnar og fordómana þá er það 
þannig að til að takast á við eigin fordóma þurfum við að breyta hugarfari okkar. Það best 
að gera með litlum breytingum í einu frekar en einni risastórri sem ólíklegt sé að við 
höldum út. Þetta var afar hressandi umræða sem hélt aðeins áfram í þremur hópum 
sem Björg stýrði á meðan konur gæddu sér á eftirrréttinum: kaffi, te og súkkulaðimús.  
Eftir að hóparnir kynntu sína sýn á efnið var fundi lokið.  
Kristín Írene slökkti á kertum og þakkaði konum fyrir samveruna og nefndinni fyrir sinn 
þátt í kvöldstundinni.  
 


